
აბსტრაქტი: აბსტრაქტი უნდა დაიწეროს ერთ აბზაცად. მისი მოცულობა უნდა იყოს 300–400 სიტყვა. აბსტრაქტის ტექსტი უნდა იყოს ლაკონური, თავისუფალი მეორეხარისხოვანი ინფორმაციისგან და მკაფიოდ და ობიექტურად გადმოსცემდეს ნაშრომის ძირითად არსს. რეკომენდებულია, თავიდან იქნას აცილებული წინადადებების პირდაპირი გადმოღება ნაშრომის ძირითადი ტექსტიდან. აბსტრაქტი არ უნდა შეიცავდეს ისეთ შედეგებს, რომლებიც ნაშრომის ძირითად ტექსტში არ არის წარმოდგენილი ან დასაბუთებული. ასევე, არ უნდა მოიცავდეს აბრევიატურებსა და სხვა წყაროებზე მითითებებს, ცხრილებს, ფორმულებს ან ილუსტრაციებს. აბსტრაქტში უნდა იყოს წარმოდგენილი ნაშრომის მიზანი, მოკლედ აღწერილი ავტორის წვლილი შესასწავლი სამეცნიერო პრობლემის გადაწყვეტაში, გამოკვეთილი კვლევის მეცნიერული სიახლე და მიღებული შედეგების პრაქტიკული მნიშვნელობა, აგრეთვე წარმოდგენილი ძირითადი დასკვნები.
აბსტრაქტის რეკომენდებული სტრუქტურა:
· კვლევის პრობლემის აქტუალობა;
· კვლევის მთავარი მიზანი;
· კვლევის საინფორმაციო და სტატისტიკური ბაზა (სტატისტიკური მონაცემები, ავტორის მიერ ჩატარებული კვლევები და სხვ.);

· კვლევის ძირითადი შედეგები (საჭიროა 2–3 წინადადებაში მიეთითოს, დადასტურდა თუ უარყო კვლევის ჰიპოთეზა, რა ტენდენციები, რაოდენობრივი ან თვისობრივი კანონზომიერებები გამოვლინდა და ა.შ.);
· კვლევის შედეგების გამოყენების პოტენციალი (ვინ, სად და რა მიზნით შეძლებს მათი გამოყენებას).
საკვანძო სიტყვები:  საკვანძო სიტყვები უნდა შეირჩეს ყურადღებით და შეესაბამებოდეს ნაშრომის ძირითად იდეასა და შინაარსს. მათი რაოდენობა უნდა იყოს 5-დან 10-მდე და უნდა იყოს ჩამოთვლილი ანბანური თანმიმდევრობით. საკვანძო სიტყვებში არ უნდა იყოს წარმოდგენილი ტერმინი და შემდეგ მისი აბრევიატურა.

შესავალი
შესავალში წარმოდგენილია კვლევის არსი და მიზანი, პრობლემის ზოგადი ფორმულირება და მისი კავშირი სხვა სამეცნიერო ან პრაქტიკულ ამოცანებთან. შესავალი აღწერს კვლევის ზოგად კონტექსტსა და ძირითად საკვლევ კითხვებს. იგი მოიცავს პრობლემის მიმდინარე განვითარების მდგომარეობის დეტალურ აღწერას, თუმცა სიღრმისეული ლიტერატურის ანალიზის გარეშე. შესავლის მიზანია, მკითხველს მიაწოდოს სრულყოფილი ინფორმაცია პრობლემის შესახებ და მისი გადაწყვეტის შესაძლო გზებზე; მოკლედ დაასაბუთოს კვლევის აქტუალობა, მისი სამეცნიერო და პრაქტიკული მნიშვნელობა, აგრეთვე მისი რელევანტურობა გადაწყვეტილების მიღებისა და პრაქტიკაში გამოყენების თვალსაზრისით.

ლიტერატურის მიმოხილვა
ამ ნაწილში გაანალიზებულია ის კვლევები, პუბლიკაციები და (საჭიროების შემთხვევაში) ნორმატიული ბაზა, რომლებმაც საფუძველი ჩაუყარა აღწერილი პრობლემის შესწავლას. აქ გამოიკვეთება ის საკითხები, რომლებიც ჯერ კიდევ არ არის სრულად გადაწყვეტილი და წარმოადგენს კვლევის საერთო პრობლემის ნაწილს. ავტორებს რეკომენდებულია, თავი აარიდონ გადაჭარბებულ თვითციტირებას ან ერთი მკვლევრის/ჟურნალის ზედმეტ ციტირებას.
რეკომენდებულია, ლიტერატურის მიმოხილვა ეფუძნებოდეს მინიმუმ 40 გაანალიზებულ წყაროს. დამატებით, აუცილებელია გათვალისწინებულ იქნეს:
· გაანალიზებული კვლევების გეოგრაფიული მრავალფეროვნება (მხოლოდ ერთი რეგიონის კვლევებზე დაფუძნებული ანალიზი ნაკლებად ობიექტურად მიიჩნევა);
· პუბლიკაციების გამოქვეყნების დრო (აუცილებელია როგორც ფუნდამენტური თეორიული ნაშრომების, ისე თანამედროვე კვლევების ანალიზი, რომლებიც მიმდინარე ტენდენციებს ასახავს);
· გამოყენებული სამეცნიერო ჟურნალების ხარისხი (სასურველია ავტორიტეტული, მაღალი სტანდარტის რეცენზირების მქონე და რეპუტაციულ ბაზებში ინდექსირებული ჟურნალების გამოყენება).
ლიტერატურის მიმოხილვა სრულდება დასკვნით, რომელიც ასახავს კვლევის არსებული მდგომარეობის შეფასებას და აყალიბებს კვლევის მიზანს შესავალში წარმოდგენილი ინფორმაციისა და მიმოხილვის შედეგების საფუძველზე.
ციტირება და ბიბლიოგრაფია
ტექსტში წარმოდგენილ თითოეულ ციტირებას უნდა შეესაბამებოდეს შესაბამისი ჩანაწერი ბიბლიოგრაფიულ სიაში. რეკომენდებულია, ბიბლიოგრაფიის შედგენისას გამოყენებულ იქნას APA სტილი. აუცილებელია, ბიბლიოგრაფიაში მითითებული ინფორმაცია (ავტორთა სახელები, სათაურები, გამოცემის წელი და ნომერი, გვერდების რაოდენობა) იყოს ზუსტი და კორექტული.
ცხრილი 1. ტექსტში ციტირების სწორი ფორმატი
	ავტორთა რაოდენობა
	ციტირება - ფრჩხილებში
	ციტირება ნარატივში

	ერთი ავტორი
	(Adams, 2020)
	Adams (2020)

	ორი ავტორი
	(Adams & Brown, 2020)
	Adams and Brown (2020)

	სამი ან მეტი ავტორი
	(Adams et al., 2020)
	Adams et al. (2020)


 
მეთოდოლოგია
ამ ნაწილში წარმოდგენილია კვლევის მეთოდოლოგიის მიმოხილვა, განსაზღვრულია ძირითადი ჰიპოთეზები და მითითებულია ის გზები და მეთოდები, რომლითაც მოხდება მათი შემოწმება. აღწერილია ის სამეცნიერო თეორიები, რომელთა ფარგლებში ხორციელდება კვლევა, აგრეთვე აღნიშნულია, თუ რომელი სამეცნიერო მიდგომებისა და პოზიციების გაგრძელებას წარმოადგენს ავტორის ნაშრომი. ასევე განხილულია კვლევის მეთოდოლოგიური და ემპირიული შეზღუდვები.
ამ ნაწილში თეორიულად არის აღწერილი კვლევის ძირითადი ეტაპები (თითოეულ ეტაპზე მიღებული კონკრეტული შედეგების წარმოდგენის გარეშე). აქვე უნდა იყოს წარმოდგენილი გამოთვლებში გამოყენებული ძირითადი ფორმულები.
მეთოდოლოგიის ნაწილი ასევე მოიცავს კვლევაში გამოყენებული მონაცემთა შეგროვებისა და დამუშავების მეთოდებს, აგრეთვე კვლევის ემპირიულ ბაზას.
მეთოდოლოგია და გამოყენებული მეთოდები უნდა იყოს აღწერილი მაქსიმალურად დეტალურად, რათა მკითხველს შეეძლოს კვლევის შედეგების გადამოწმება. თუ არსებობს ინფორმაციის გამჟღავნების ან მონაცემებზე წვდომის რაიმე შეზღუდვები, ეს აუცილებლად უნდა იყოს აღნიშნული ამ ნაწილში.

შედეგები
ამ ნაწილში წარმოდგენილი უნდა იყოს კვლევის ძირითადი მასალა დეტალური ილუსტრაციებით და მიღებული სამეცნიერო შედეგების სრულყოფილი დასაბუთებით. მნიშვნელოვანია არა მხოლოდ ძირითადი შედეგების მოკლე აღწერა, არამედ მათი ეკონომიკური ინტერპრეტაცია, ახსნა და დასაბუთება, შესაბამისი ანალიტიკისა და გამოთვლების წარმოდგენით.
თუ ნაშრომში წარმოდგენილია კვლევის ჰიპოთეზები, ამ ნაწილში უნდა აისახოს თითოეულის შემოწმების შედეგები შესაბამისი კომენტარებით. ინფორმაცია უნდა იყოს ლოგიკურად დაკავშირებული, მკაფიოდ და ლაკონურად წარმოდგენილი და ჰქონდეს შესაბამისი სტრუქტურა (საჭიროების შემთხვევაში, თითოეულ ნაწილს შეიძლება ჰქონდეს ქვესათაური). ტექსტი უნდა იყოს დაწერილი აკადემიური სტილით.
მნიშვნელოვანია, ყველა შუალედური და საბოლოო შედეგი წარმოდგენილი იყოს ცხრილებისა და გრაფიკების მეშვეობით.
ყველა ილუსტრაცია და ცხრილი უნდა იყოს მოხსენიებული ძირითად ტექსტში (მაგალითად: სურათი 1, ცხრილი 1 და ა.შ.).
ყველა ილუსტრაციასა და ცხრილს უნდა ჰქონდეს მითითებული წყარო ან აღნიშვნა: „შემუშავებულია/დამუშავებულია ავტორ(ებ)ის მიერ“.
ცხრილებისა და ილუსტრაციების, აგრეთვე ფორმულების ქვემოთ აუცილებელია გამოყენებული მაჩვენებლების აბრევიატურების განმარტება და მათი საზომი ერთეულების მითითება.
ცხრილები ძირითად ტექსტში უნდა განთავსდეს იმ ადგილთან ახლოს, სადაც პირველად არიან მოხსენიებულნი.

წყარო: მიუთითეთ ბიბლიოგრაფიაში წარმოდგენილი შესაბამისი წყარო ან ჩაწერეთ -„შემუშავებულია/კომპილებულია/სისტემატიზებულია ავტორ(ებ)ის მიერ (XXXX, წელი)-ზე დაყრდნობით“.
შენიშვნა: წარმოადგინეთ ცხრილის ტექსტთან დაკავშირებული განმარტება, მათ შორის აბრევიატურების ახსნა, ცხრილში წარმოდგენილ გამოთვლებში შესაძლო ცდომილებები ან სხვა დამატებითი ინფორმაცია.
ყველა ილუსტრაცია უნდა იყოს მაღალი ხარისხის და მკაფიო. ნაშრომში ილუსტრაცია უნდა განთავსდეს იმ ტექსტის შემდეგ, სადაც მასზე შესაბამისი მითითებაა გაკეთებული.

ნახ.1 ნახატის სათაური 
წყარო: მიუთითეთ ბიბლიოგრაფიაში წარმოდგენილი შესაბამისი წყარო ან ჩაწერეთ - „შემუშავებულია/კომპილებულია/სისტემატიზებულია ავტორ(ებ)ის მიერ (XXXX, წელი)-ზე დაყრდნობით“.
შენიშვნა: წარმოადგინეთ ნახატის (ილუსტრაციის) განმარტებითი შენიშვნა, მათ შორის გამოყენებული სიმბოლოების, აბრევიატურებისა და სხვა აღნიშვნების ახსნა.
ფორმულის/განტოლების შემდეგი ტექსტი უნდა წარმოადგენდეს იმავე აბზაცის გაგრძელებას. გთხოვთ, ფორმულები/განტოლებები გააფორმოთ როგორც ჩვეულებრივი ტექსტი და შესაბამისი პუნქტუაციით:
			(1)
სადაც x და y აღნიშნავს განტოლების/ფორმულის თითოეულ პარამეტრს.
ყველა ილუსტრაცია და ფორმულა/განტოლება უნდა იყოს ხელმისაწვდომი რედაქტირებისათვის (ფორმატირებისთვის).

დისკუსია და შეზღუდვები
ამ ნაწილში განმარტებულია არსებული წინააღმდეგობები (ასეთის არსებობის შემთხვევაში), შეფასებულია მიღებული შედეგები შესაბამისი სამეცნიერო დარგის განვითარების თვალსაზრისით და შედარებულია კვლევის შედეგები დაკავშირებული კვლევების შედეგებთან. დეტალურად უნდა აიხსნას, თუ როგორ განსხვავდება მოცემული კვლევის მეთოდოლოგია, მეთოდები და შედეგები შედარებისთვის გამოყენებული ნაშრომებისგან, რა საერთო და განსხვავებული ნიშნები აქვთ ამ სამეცნიერო ნაშრომებს, რა ახალი პერსპექტივები გააჩინა ამ კვლევამ წინა კვლევებთან შედარებით და ა.შ.
ამ ნაწილში ავტორები ერთგვარ „ვირტუალურ დისკუსიას“ აწარმოებენ აკადემიურ კოლეგებთან - წინა კვლევების ავტორებთან - სადაც განმარტავენ გამოყენებული მიდგომების უპირატესობებსა და ნაკლოვანებებს და ადარებენ მიღებულ შედეგებს. ავტორის თითოეული არგუმენტი საკუთარი კონცეფციის სასარგებლოდ უნდა იყოს გამყარებული ფაქტებით ან სხვა მკვლევართა მოსაზრებებით.

დასკვნები
ეს ნაწილი წარმოადგენს კვლევის შეჯამებას. დასკვნები უნდა დაიწყოს კომენტარით კვლევის მიზნების შესახებ და დეტალურად უნდა განიმარტოს, მიღწეულ იქნა თუ არა ეს მიზნები. მოკლედ უნდა იყოს აღწერილი ახალი მოვლენები, კანონზომიერებები და დადასტურებული ფაქტები შესაბამისი განმარტებებით.
დასკვნები უნდა იყოს ლოგიკურად დაკავშირებული ნაშრომის სათაურთან და მიზნებთან, ამომწურავი და მოიცავდეს რეკომენდაციებს მიღებული შედეგების პრაქტიკაში დანერგვისთვის. ამ ნაწილში ავტორებმა ასევე უნდა წარმოაჩინონ კვლევის სამეცნიერო და პრაქტიკული ღირებულება. ცალკე უნდა აღინიშნოს კვლევის შეზღუდვები ან მიღებული შედეგების გამოყენებასთან დაკავშირებული გაფრთხილებები (ასეთის არსებობის შემთხვევაში).
დასკვნებში მიზანშეწონილია წარმოდგენილი იყოს მკაფიო ხედვა არჩეულ კვლევით სფეროში შემდგომი კვლევების პერსპექტივების შესახებ. დასკვნებში არ უნდა იყოს გამოყენებული ლიტერატურულ წყაროებზე მითითებები და არ უნდა განმეორდეს აბსტრაქტის ტექსტი.


ავტორთა წვლილის დეკლარაცია (CRediT)
გთხოვთ, მიუთითოთ თითოეული ავტორის წვლილი ნაშრომში CRediT (Contributor Roles Taxonomy)-ის მიხედვით. თითოეული ავტორისთვის ჩამოთვალეთ შესაბამისი როლები ქვემოთ მოცემული კატეგორიებიდან.
მაგალითი:

ავტორი 3 (სახელი გვარი): როლი 1; როლი 2; როლი 3; როლი 4

თუ კვლევა განხორციელდა დაფინანსების გარეშე, უნდა მიეთითოს: „კვლევა არ დაფინანსებულა“

ინტერესთა კონფლიქტი (Conflicts of Interest)
მიუთითეთ ინტერესთა კონფლიქტის შესახებ ან ჩაწერეთ: „ავტორები აცხადებენ, რომ ინტერესთა კონფლიქტი არ არსებობს“
ავტორებმა უნდა დაასახელონ ნებისმიერი პირადი გარემოება ან ინტერესი, რომელიც შესაძლოა გავლენას ახდენდეს კვლევის შედეგების წარმოდგენაზე ან ინტერპრეტაციაზე. ასევე უნდა იყოს აღნიშნული სპონსორის როლი კვლევის დიზაინში, მონაცემთა შეგროვებაში, ანალიზსა და ინტერპრეტაციაში, ან შედეგების გამოქვეყნების გადაწყვეტილებაში.
 
მონაცემთა ხელმისაწვდომობა (Data Availability Statement)
წარმოადგინეთ დეტალური ინფორმაცია იმ მონაცემთა ელ. მდებარეობის შესახებ, რომლებიც საფუძვლად უდევს კვლევის შედეგებს, და მიუთითეთ საჯაროდ ხელმისაწვდომ მონაცემთა ბაზების ელ. მისამართი (ასეთის არსებობის შემთხვევაში).
თუ კვლევა არ მოიცავს ამგვარი სახის მონაცემებს, შესაძლებელია მიეთითოს: „არ გამოიყენება“
 
ბიბლიოგრაფია (References)
ბიბლიოგრაფია უნდა იყოს შედგენილი საერთაშორისო სტანდარტების შესაბამისად — APA სტილში.
წყაროები უნდა განთავსდეს ანბანური თანმიმდევრობით პირველი - ავტორის გვარის მიხედვით, სტატიის ბოლოს. აუცილებელია ყველა მითითების სიზუსტისა და სრულყოფის შემოწმება.
ბიბლიოგრაფიის მოთხოვნები:
· აუცილებელია სტატისტიკური მონაცემების წყაროებზე ბმულების მითითება; 
· აუცილებელია კვლევითი პუბლიკაციების მითითება; 
· საკუთარი ნაშრომების ციტირება დასაშვებია მხოლოდ აუცილებლობის შემთხვევაში; 
· ტექსტში მოხსენიებული ავტორების ნაშრომები უნდა იყოს წარმოდგენილი ბიბლიოგრაფიაში და ჰქონდეს შესაბამისი ციტირება ტექსტში; 
· ინტერნეტრესურსებზე ბმულები უნდა მიუთითებდეს უშუალოდ შესაბამის დოკუმენტზე; 
· ბიბლიოგრაფიაში წარმოდგენილ ყველა წყაროს უნდა ჰქონდეს შესაბამისი მითითება ტექსტში. 
 
დანართები (Appendixes)
თუ ნაშრომს აქვს დანართები, ისინი უნდა განთავსდეს ცალკე გვერდზე ნაშრომის ბოლოს და აღნიშნული იყოს როგორც - დანართი A, დანართი B და ა შ.
დანართებში წარმოდგენილი ცხრილები, ფორმულები და ილუსტრაციები უნდა დაინომროს თანმიმდევრულად არაბული ციფრებით, მაგალითად: ცხრილი A1, სურათი B2, ფორმულა A7 და ა.შ.

